
BASHKIA TIRANË

KËSHILLI BASHKIAK

V E N D I M 

Nr. 60, datë 09.05.2023

“PËR

DHËNIEN E MIRATIMIT PËR VAZHDIMIN E PROCEDURAVE TË HEQJES SE SIPËRFAQES PREJ 1.7592 HA NGA FONDI PYJOR PUBLIK, E SHTRIRË NË NGASTRËN PYJORE 15/A TË EKONOMISË PYJORE KRRABË-GURRË 2, ME NR. PASURIE 359/1, ZK 2954, NË PRONËSI TË BASHKISË TIRANË, ME QËLLIM NDËRTIMIN E SHENJTORES NË NDER TË TË SHENJTËS NËNË TEREZA”
Në mbështetje të nenit 8 pika 2, nenit 9, pika 1, nënpikat 1.1 shkronja “b” dhe 1.2, shkronjat “a” dhe “c”, nenit 27, pika 5, nenit 54, shkronja “e/1”, nenit 55, pikat 3 dhe 6, nenit 64 shkronja “a” dhe “c”, të ligjit nr. 139/2015, “Për vetëqeverisjen vendore”, të ndryshuar, nenit 5, pika 4, të ligjit nr. 57/2020, “Për pyjet”, vendimit nr. 433, datë 08.06.2016, të Këshillit të Ministrave “Për transferimin në pronësi të Bashkive, të pyjeve dhe kullotave publike, sipas listave të inventarit, dhe aktualisht në administrim të Ministrisë së Mjedisit e të ish Komunave/ Bashkive”, të ndryshuar, vendimit nr. 888, datë 27.12.2022 të Këshillit të Ministrave “Për rastet e dhënies në përdorim dhe për ndryshimin e kategorisë së përdorimit, procedurat dhe dokumentacioni përkatës për ndryshimet e sipërfaqeve dhe pakësimin në volum nga fondi pyjor kombëtar apo zgjerimin e tyre”, memos së Agjencisë së Parqeve dhe Rekreacionit, protokolluar pranë Bashkisë Tiranë me nr. 17555 prot., datë 05.05.2023, me propozim të Kryetarit, Këshilli Bashkiak,

V E N D O S I:
1. Dhënien e miratimit për vazhdimin e procedurave të heqjes se sipërfaqes prej 1.7592 ha nga fondi pyjor publik, e shtrirë në ngastrën pyjore 415/a, të ekonomisë pyjore Krrabë-Gurrë 2, me nr. pasurie 359/1, ZK 2954, në pronësi të Bashkisë Tiranë, me qëllim ndërtimin e shenjtores në nder të të shenjtës Nënë Tereza.
2. Agjencia e Parqeve dhe Rekreacionit, të kryejë përditësimin e kadastrës pyjore në sipërfaqe dhe vëllim duke reflektuar ndryshimet që do të ndodhin si rrjedhojë e heqjes së sipërfaqes nga fondi pyjor publik, pas dhënies së miratimit përfundimtar nga Këshilli i Ministrave.
3. Agjencia e Parqeve dhe Rekreacionit të ndjekë të gjitha procedurat pranë Ministrisë së Turizimit dhe Mjedisit për përmbushjen e parashikimeve të pikës 1 të këtij vendimi, sipas kuadrit ligjor në fuqi.

4. Ngarkohet Bashkia Tiranë dhe Agjencia e Parqeve dhe Rekreacionit për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore”, të ndryshuar.

